
Балаларды шешендік өнерге баулу арқылы қиялдау шығармашылық  сөйлеу [image: image1.png]


мәдениетін дамыту

 Бақшадағы бүгінгі бала тәрбиесінің  ең өзекті мәселелерінің бірі,  ата- бабадан  қалған  асыл  мұраны меңгерту. Оның ішінде халық ауыз әдебиетінің орны бөлек. Балалардың тілінің  дұрыс  қалыптасуына, адамгершілікке  тәрбиелеу  мақсатында  халық ауыз әдебиетінің  тигізетін  әсерлері  мол. Қазақ  ауыз  әдебиетінің  айрықша  жанрының  бірі – шешендік сөздер. 

 Шешендік өнер – қоғам  өміріне, табиғат құбылыстарына  байланысты  терең  ой, бейнелі  шебер  тілмен  айтылған  халық  шығармасы, тапқырлық  сөздер мен  тұжырымдар; қазақ  ауыз  әдебиетіндегі  шағын  көлемдегі шығармашылық жанр.

 Шешендік  сөздерді  атадан  бала  қайталап,  басынан  кешірген  алуан  түрлі оқиғалардың  нәтижесінде  туған  киелі  ойдың  қортындысы, тоқсан ауыз  сөздің тобықтай түйіні  деуге  болады. Жас  ұрпаққа  арналған  қазақтың  шешендік  арнау, нақыл сөздерінің мән- мағанасыны тереңнен  толғайды.

Шебер сөйлеу, айтқан сөзің нысанаға дәл тиюді үйрену  үшін ежелгі шешендік  сөздерді жаттау, оның қыры мен сырын  жете меңгерудің мәні  зор. Өйткені халық  даналығы: мақал – мәтелдерде сөз  мәйегі, ойдың ұшқыр айтудың үлгілері  молынан  кездеседі.

Шешендік сөздер көркем әдебиеттің жанрлары: ертегі, батырлар жырлары, мақал – мәтелдер, жұмбақ, жаңылтпаштар, өтірік  өлеңдер, қара өлең, термелер, тыйым  сөздер т.б. ойыңды  өрістетіп, тапқырлыққа баулып, үлгі – насихат арқылы тыңдаушының таным дүниесін кеңейтіп, биік адамгершілік қасиеттерге баулиды.

 Шешендік сөз парасатты ойға әрі қисынды, әрі жедел жауап қайтару. Яғни, шешендіктің басты қасиеті – тапқырлық, шапшандық.

 Шешендік  өнерге қойылатын  талаптар: 
1. Шыншылдық

2. Білімділік

3. Тапқырлық

4. Тілмарлық

5. Жинақылық

6. Аңғарпаздық

 Бұлардың  бәрінің  түпкі  мән – мағанасында жас  ұрпаққа  тәлім – тәрбие боларының  терең ғибрат  үлгі-өнеге жатыр.

Сондықтан бала  тілінің  дұрыс  қалыптасуына,  сөз  құрастырып  сөйлеуіне,  сөздік  қорын  молаюына  шешендік  сөздердің  тигізетін  әсері  мол. 

Шешендік өнерге  баулу арқылы баланың  ойын  терең  жеткізу  үшін; теңеу,  салыстыру, бейнелі  суретпен  салыстыру, оқиғаларды айтып  жалғастыру, жанрларды  жаттап  өз  өнерлерінде  қолдану, әңгімедегі  сөздерді мақал-мәтелге  келтіру, шешендік  өнердің  бай тілін  көрсетіп  өмірлік  оқиғаны  сипаттау, ақындық  сөз  арқылы  салыстыру, мақал – мәтелдер  шығару, мақал – мәтелдерді жалғастыруға  үйрету.

 Теңеу, салыстыру  арқылы балалардың  ойла  қабілеттері дамиды. 

Мысалы:Ең  тәтті де-тіл,

                Ең  ащы да – тіл.

                Ең жұмсақ та – тіл.

                Ең қатты да – тіл.

                Қызыл тілден – 

                Қан да тамады,

                Бал да тамады. Бұнда тілді  теңеп тұр.

 Алтын бала  дегенді алтынға  теңеп  тұр.

Шешендік өнердің мақал -мәтелдер жанры.

     Бала тілін  дамытуда  мақал-мәтелдердің де  алатын  орыны  ерекше.  Балаға айтатын  ақыл-насихат, өнеге- өсиет әсерлі, әрі ойда қалатындай мәнді  болуы  керек. Қазақтың мақал-мәтелдердің  көбі елдікті, ынтымақты, бірлікті, адамгершілікті, инабаттылыққы  баулып, жақсы мен жаманды, ерлік пен ездікті, салыстыра  сөз етіп, адам  өмірінде неден жиренуді керектігін  аңғартады.

 Тірек  схемаға  сүйеніп  мақал- мәтелді үйретуде  өте  тиімді, шағын  әңгімені  мақал- мәтелдерге  келтіру, мақал-мәтелге  ұқсас шағын  көрініс  қою.  Мұнда  баланың  тілін, ойлау  қабілетін, тапқырлыққа  баулиды.

Келесі жанры өтірік өлеңнің де балалардың  қиялын  дамытуда  тигізер  әсері  мол. Шендестіру  арқылы бір заттан өзгешілігін, артықтығын көрсету өтірік өлең  жолдарының басты  ерекшелігі саналады. Өтірік  өлеңде суреттелген оқиға желісі нақтылы шындықтан алынғанымен, ондағы іс-әрекет шынайы өмірге  жанасады.

          «Аспанға алты жерден тіреу қойдым,

          Той қылып мың масаны сонда сойдым» – деген сияқты фантастикалық қиялға, күлкіге құралады. Өтірік өлеңде әсерелеумен қатар бейнелеу, теңеу тәсілдері арқылы бейнелер жасалады, қиыннан қиыстырылған тапқырлық, ойдың өткірлігімен логикалық жүйенің қисыны сарапқа түседі. Олардың құрлысы қарапайым, ұзақ сюжеті жоқ. Көбінесе төрт жолдан тұратын қара өлең үлгісіндегі қысқа шумақтардан келеді. Өлеңдерде шендестірілген заттар, жан-жануарлар да балаларға күнделікті өмірден таныс болып келеді. Мысалы:

 «Мініп алып құртқа

   Өрмеледім бұлтқа.

   Алып келіп Айды,

   Көрсеттіп көп жұртқа»

Бала үшін айналадағының бәрі жұмбақ. Ол сол жұмбақ сырдың құпиясын ашуға құмар. Өтірік өлеңде жұмбақ сырдың қандай да бір  шешуі бар. Мәселен; бала өтірік екенін түсіну үшін алдымен «шындықты» білуі керек. Бала сол білгенін өлеңдегі өтірікпен салыстыра отырып ойына  бекітеді. Өтірік  өлеңнің бар  құдіреті де осында. Ол бала қиялына қанат бітеді.

Бала үшін бұдан артық қызық бар ма? Бала өтірікке иланбайды, қайта соның өтірік екендігін білгендіктен де езу тартады, күле отытып қызығады, қызыға отырып қиялдайды, қиялдай отырып ойымен ойнайды. Өтірік өлең жөнсіз қиыстырылған сөздердің ұйқасы ғана емес, онда белгілі заңдылық, логика бар. Бала ойын жетелейтін де осы «ақылға сыиымды өтірік» Өтірік өлеңнің астарындағы күлкі туғызатын жеңіл әзіл, юмор, баланы үлкен рахатқа бөлейтін рухани азық. Және ол күлкі – ойлы күлкі. Бала күлу үшін алдымен күлкінің көлеңкесіндегі шындықты тану керек. Бала шындықпен өтірікті салыстыра отырып өлеңмен өрлеген ұшқыр қиялды, тапқырлықты, шеберлікті таниды.

 Өтірік өлең бала тілін сындыруға, оның ана тіліндегі небір бейнелі оралымдарды, дыбыс пен сөз ойнатудың тәсілдеріне үңілуге баулитын, өлең жаттап, тіпті өзінше өлең шығаруға да жолбасшы болатын жанр. Келесі жанр

жаңылтпаш - баланың ойлау қабілетін дамытуда, тілін ширатуда, дүниетанымын дамытуда маңызы зор. Жаңылтпаштарды жаттап, жаттыға айту арқылы баланың ана тілін ардақтау, сөз қадірін білу сезімі қалыптасып, ойы қиялы дамиды, тәлім-тәрбие алады. 
Жаңылтпаштардың шумағы құрылысына қарай қос тармақты, үш тармақты, төрт тармақты және көп тармақты болып келеді. 
Жаңылтпаш құрылысында қайталаулар еркекше орын алады. Олар үш түрлі болып келеді. Дыбыс қайталау, буын қайталау және сөз қайталау. Дыбыс қайталау мен буын қайталау, әдетте жаңылтпаштардың үндестігін арттырып, көркейту қызметін атқарады және көбінесе қайталаудың бұл екі түрі жарыса қатар жүреді. Мысалы: Сақ-сақ сауысқан  саңқылдайды, 
                                         Тоқ-тоқ тоқылдақ тоқылдайды.

Қайталау бірде ой мен тармақтар арасын байланыстыру үшін қолданылса, бірде толымсыз буындарды толықтырып, ұйқасты күшейту қызметін атқарады.

Киген тоны – 
Оңды тон,
Өңді тон.
Сөйтіп дыбыс, буын және сөз қайталау жаңылтпаш жасаудың және оның мағынасын, байланысын тіпті ұйқасын күшейтудің бір тәсілі болып табылады.
Жаңылтпаштар сөздерді  дұрыс  және дыбыстарды алмастырмай  айтуға, айқын сөйлеуге  жаттықтырады.  Дыбыстарға арналған жаңылтпаш  жаттығулар арқылы  балалардың тілі дыбыстарға келіп  айқын  айтуға  тырысады. 

Мысалы: «Қ, р, ғ» дыбысына жаттығуға арналған жаңылтпаш.

                Қарға,қарға қарғалар,

                Қар үстінде жорғалар.

Жаңылтпаштар – логикалық ойлау жүйесін сөз ойната отырып дамыту, сөздердің мән-мағынасына үңілдіру, сол арқылы болашақта шешен де ұтымды сөйлеудің негізін қалауды көздейді. Яғни, жаңылтпаш балалардың тез де, жаңылыспай, дыбыстарды қатесіз анық айтуына үйрететін өлең-ойын. Оның ойындық сипатын балалардың бір-бірімен жарыса кезекпе-кезек айтысуынан көреміз. Ол тіл жаттықтыру мақсатын ғана көздеп қоймайды, жаңылтпаштағы сөз дұрыс айтылмаса, тыңдаушы құлағына мүлдем басқаша естіліп, айналасына күлкі туғызады.

 Тәрбиеші күні бұрын жоспар жасап, керекті жаңылтпаштарды топтай білу керек. Тәрбиелікке байланысты  жаңылтпаштар да көп. Мысалы:                                 «Кеспе, өссін тал,

  Өссе өсімтал

  Өссе өсін тал» - бұнда «кеспе, өсін тал» дегенде балаларды қамқорлыққа тәрбиелейді, әрі «с», «т» дыбыстарын айқын айтуға жаттықтырып, баланың тілін мүдіртпей айтуға үйретеді. Бала тәрбиешінің айтқан жаңылтпашын жаңылмай, тез-тез айтуға үйрену керек. Мен осы жаңылтпашты   үйретуде тірек схемамен жұмыс  жасаймын. Мысалы:  Біріншіден  балаларға  «Р» дыбысына  сөз  тапқызамын.(Радио, раушан, өтірік, алар, отыр т.б.) Екіншіден осы сөздерді  байланыстырып  сөйлем құратамын. ( Раушан раушан гүлді алар, Раушан  гүлді Райханға апарар.) Үшіншіден шыққан сөйлемді суреттерге сәйкестендіріп тірек  схемаға  саламын. Бұл балалардың жаңылтпаштарды  тез жаттауға, әрі ойларын, қиялдарын  дамытады. Неғұрлым қысқа буынды болса, соғұрлым жаңылтпаш балалардың жаттап айтуына ыңғайлы,оңтайлы болады.

Қорытындылап қарасақ, шешендік өнер  жас  өспірім  балалардың шығармашылықтарымен қоса,  тілдерінде, қиялдарында  дамытады.

